
SGAEKO BAZKIDEEN ARRAKALA DIGITALA ARINTZEKO LAGUNTZEN OINARRIAK

Ez ohiko izaerarekin, SGAE Fundazioak, arrakala digitala murrizten laguntzeko, trebetasun digitalak
ez dituzten SGAEko bazkideei horiek garatzeko, edo trebetasun horiek izanda ekipamendu
informatikoetara edo sorkuntzarako software espezializatura jotzeko baliabide ekonomikorik ez
dutenei tresna informatikoak eskuratzeko aukera emanez, SGAEko bazkideen arrakala digitala
arintzeko laguntza hauen deialdia egin du.

.- ONURADUNAK

SGAEko bazkide guztiek eska ditzakete laguntza hauek, autoreak badira eta baldintza hauek

betetzen badituzte:

- Azken hiru urteetan autore-eskubideengatik gutxienez 1.000 €-ko errendimenduak metatu
izana.

- 2023ko ekitaldirako 15.120 € gordinetan finkatuta dagoen lanbide arteko urteko gutxieneko
soldata gainditzen duen diru-sarrera propiorik ez izatea.

Il.- LAGUNTZAREN EZAUGARRIAK
Laguntzak aukera hauetakoren baterako eskatu ahal izango dira:
e Informatika-ekipoen (ordenagailuak, tabletak, inprimagailuak, mugikorrak...) erosketa.
Ekipamendu horiek erosteko laguntzaren gehieneko zenbatekoa 1.500 €-koa izango da.
e Obrak sortzeko software profesionalaren erosketa. Softwarea erosteko laguntzaren
gehieneko zenbatekoa 1.000 €-koa izango da.
e Trebetasun digitalen prestakuntza-ikastaroetarako matrikulen ordainketa. Matrikularako
laguntzaren gehieneko zenbatekoa 500 €-koa izango da.

Eskatzaile bakoitzak lehen adierazitako aukera baterako edo gehiagotarako eskatu ahal izango du
laguntza, baina onuradun berak guztira jaso dezakeen gehieneko zenbatekoa 1.500 €-koa izango
da.

SGAE FUNDAZIOAk bere hornitzaileen bitartez informatika-ekipamendua edo softwarea erosiz
gauzatuko du laguntza. lkastaroen kasuan, onuradun diren bazkideen matrikula zuzenean
ordainduko dio prestakuntza ematen duen erakundeari. Laguntzaren onuradun diren bazkideei ez
zaie inola ere laguntza zuzenean ordainduko.

I1l.- ESKABIDEA AURKEZTEKO BALDINTZA FORMALAK

Eskabiderako aurkeztu beharreko dokumentazioa:

a. Eskabide-inprimakia (eskabidea postaz bidaltzea aukeratzen dutenentzat bete beharreko
eredua erantsi da oinarri hauen 1. eranskinean).

b. IFZ, AlZ edo dagokion nortasun-agiriaren kopia.

c. 2022ko PFEZren aitorpena edo dagokion dokumentazioa, egoitza fiskala Espainiatik kanpo
izanez gero, edo Ogasunaren ziurtagiri negatiboa.

d. Laguntza eskatzen duen bazkidearen Curriculum Vitaea.

e. Proiektuaren deskribapena (laguntzaren xede den ikastaroari, ekipo informatikoari edo/eta
softwareari buruzko informazioa ahalik eta xehetasun handienarekin eman behar da).

f. Eskatutako laguntzaren xede den ikastaroaren, ekipo informatikoaren edo/eta softwarearen
kostuaren aurrekontua.

g. Eskatzailearen zinpeko aitorpena eta datu pertsonalak tratatzeko baimena, oinarri hauen 2.
Eranskin gisa erantsitako ereduaren arabera. Nahitaezkoa da adierazpen hori behar bezala
beteta eta sinatuta aurkeztea.

Eskatzailea ez badago independizatuta eta ekonomikoki independentea ez bada, familia-

unitatearen diru-sarrera gordin guztiak aitortu beharko ditu. Eskatzailea independizatuta
badago eta ekonomikoki independentea bada, baina, hala ere, laguntza ematerakoan familia-
unitatearen diru-sarrerak balioestea nahi badu, 2. Eranskineko ereduan adierazi ahal izango
ditu. Bi kasuetan, familia-liburuaren kopia edo erregistro zibilaren ziurtagiria eta errolda-

ziurtagiria erantsi beharko dira. Laguntza honen ondorioetarako, familia-unitatetzat hartuko da

bazkideak, haren bikotekideak (edozein dela ere elkartea formalizatzeko egoera), haiekin bizi
diren seme-alaba adingabeek eta haiekin bizi diren bazkidearen edo haren bikotekidearen
gurasoek osatzen dutena.

h. Bazkideak desgaitasunen bat badu eta laguntza emateko garaian kontuan hartzea nahi badu,
desgaitasun hori onartzen duen ebazpenaren bidez egiaztatu beharko du.

i. Familia-unitatearen barruan desgaitasunen bat edo bere kabuz moldatzeko gaitasuna kentzen
dion gaixotasun larriren bat duen pertsonaren bat bere kargura badago eta laguntza ematea
baloratzeko orduan inguruabar hori kontuan hartzea nahi badu, desgaitasun hori aitortzen
duen ebazpenaren bidez edo mediku-ziurtagiri baten bidez egiaztatu beharko du. Era berean,
familia-liburuaren kopia edo familia-lotura egiaztatzen duen erregistro zibilaren ziurtagiria eta
bizikidetza egiaztatzen duen errolda-ziurtagiria aurkeztu beharko ditu.

Aurkezteko modua:
Eskabide-inprimakia SGAE Fundazioaren webgunean, www.fundacionsgae.org helbidean, egongo

da eskuragarri, eta, gainera, oinarri hauek kontuan izanda aurkeztu beharreko dokumentazioa
erantsi ahal izango dute bertan.

Era berean, onartu egiten da eskabidea (oinarri hauen 1. Eranskineko ereduaren arabera) oinarri
hauetan eskatzen den dokumentazioarekin batera aurkeztea, postaz, SGAE FUNDAZIOAren helbide
sozialera zuzenduta. Gutunazalean hau adieraziko da:

“AYUDA BRECHA DIGITAL”
FUNDACION SGAE

¢/ Barbara de Braganza n? 7
28004 Madrid

SGAE Fundazioak eskabide guztiak jaso dituela adieraziko du, eta eskatutako dokumentazio guztia
aurkezten ez dutenei falta diren dokumentuen berri emango die. Oinarri hauetan eskatutako
dokumentazioa aurkezten ez duten eskabideek, gehienez ere hamabost egun naturaleko epea

izango dute akatsa zuzentzeko, dagokion jakinarazpenetik hasita. Epe horretan zuzenketa egiten ez

badute, eskabidean atzera egin dutela ulertuko da, eta automatikoki ezetsiko da.

Aurkezteko epea:
Eskabideak jasotzeko epea zabalik egongo da 2023ko abenduaren 22tik 2024 ko otsailaren 16ra.
Epez kanpo jasotako eskabideak ezetsi egingo dira.


http://www.fundacionsgae.org/

IV.- LAGUNTZAREN JUSTIFIKAZIOA

Trebetasun digitalei buruzko prestakuntza-ikastaro baten matrikularako laguntza eskatzen duten
eta laguntzaren onuradun diren bazkideek, ikastaroa amaitzean ikastaroa egin izanaren ziurtagiria
aurkeztu beharko diote SGAE FUNDAZIOAri. Hori egin ezean, matrikularen zenbatekoa itzuli egin
beharko diote SGAE FUNDAZIOAri, eta, hala egin ezean, hurrengo lau urteetan ezingo diote SGAE
FUNDAZIOAri bestelako laguntzarik eskatu.

Era berean, bazkideak laguntza hori eskatzeko emandako dokumentazio edo informazioren bat,
laguntza eman eta SGAE FUNDAZIOAk software-ekipoak edo -lizentziak erosi ondoren, egiazkoa ez
bada, bazkideak SGAE FUNDAZIOAri itzuli beharko dio laguntzaren zenbatekoa. Hori egin ezean,
hurrengo lau urteetan ezingo dio SGAE FUNDAZIOAri inolako laguntzarik eskatu.

V.- ONURADUNAK HAUTATZEKO KONTUAN HARTUKO DIREN IRIZPIDEAK
SGAE FUNDAZIOAK 150.000 €-ko aurrekontua du laguntza horietarako.
Onuradunak hautatzeko, SGAE FUNDAZIOAK irizpide hauek hartuko ditu kontuan:
e Lehentasuna izango dute, lehenik eta behin, 65 urte baino gehiago dituzten bazkideek, eta
ondoren 18 eta 25 urte bitartekoek.
e Baliabide ekonomiko gutxien dituzten bazkideek izango dute lehentasuna.
e Kontuan hartuko da bazkideak desgaitasunen bat duen edo bere familia-unitateko
kideetako batek pairatzen duen.
e Gizonen eta emakumeen arteko berdintasunaren eta parekotasunaren printzipioak
kontuan hartuta jardungo da.

Informazio gehiago nahi izanez gero, gurekin jar zaitezke harremanetan posta elektronikoz,
ayudas@fundacionsgae.org helbidean edo bulego-orduetan 91 503 38 79 edo 91 503 38 28
telefono-zenbakietara deituta.



mailto:ayudas@fundacionsgae.org

